
1. Cyflwyniad 

1. Gosododd Jane Hutt AC, y Gweinidog Cyllid, Gynnig y Gyllideb 

Atodol 2013-14 gyntaf
1

 gerbron y Cynulliad ar 25 Mehefin 2013 

ynghyd â nodyn esboniadol
2

 a thablau‘n dangos dyraniadau‘r prif grŵp 

gwariant (MEG)
 3

.
4

  Mae‘r gyllideb atodol yn diwygio Cyllideb Derfynol 

2013-14,
5

 a gymeradwywyd gan y Cynulliad Cenedlaethol ym mis 

Rhagfyr 2012.   

2. Rhoddodd y Gweinidog dystiolaeth i‘r Pwyllgor Cyllid ddydd Iau 4 

Gorffennaf 2013. 

3. Yn unol â chyllidebau blaenorol, mae‘r adroddiad hwn yn 

canolbwyntio ar bedair egwyddor craffu ariannol. 

– Fforddiadwyedd - y darlun cyfan o gyfanswm y refeniw a‘r 

gwariant, ac a oes cydbwysedd priodol rhyngddynt;  

– Blaenoriaethu - a ellir cyfiawnhau‘r modd y rhennir dyraniadau 

rhwng gwahanol sectorau/rhaglenni ac a ydynt yn ystyrlon; 

– Gwerth am arian - a yw cyrff cyhoeddus yn gwario eu 

dyraniadau yn dda - yn ddarbodus, effeithlon ac yn effeithiol 

(h.y.) canlyniadau; a 

– Phroses y gyllideb – a yw‘n effeithiol ac yn hygyrch ac a oes 

integreiddio rhwng gwaith cynllunio corfforaethol a  

gwasanaethau a rheolaeth ariannol a pherfformiad. 

4. Mae cyllideb atodol gyntaf y flwyddyn yn rhoi manylion nifer o 

newidiadau arwyddocaol mewn adrannau o ganlyniad i ad-drefnu‘r 

cabinet yn gynharach eleni. Yn ôl yr arfer, mae hefyd yn cynnwys 

dyraniadau o gronfeydd wrth gefn, trosglwyddiadau rhwng adrannau 

 Llywodraeth Cymru, Cynnig y Gyllideb Atodol 2013-14, 25 Mehefin 2013. [fel ar 28 

Mehefin 2013] 

 Llywodraeth Cymru, Cyllideb Atodol 2013-14: Nodyn Esboniadol, 25 Mehefin 2013 

[fel ar 28 Mehefin 2013] 

 Prif grŵp gwariant (MEG) – caiff cyllideb Llywodraeth Cymru ei rhannu‘n sawl lefel 

o fanylion at ddibenion monitro a rheoli. Y prif grwpiau gwariant yw‘r prif lefel o 

fanylion ac maent yn cyfateb i bortffolios neu gyfrifoldebau‘r Gweinidogion. O dan y 

lefel hwn, nodir gwariant yn ôl meysydd y rhaglenni gwariant (SPAs) ac yn ôl 

gweithrediadau o fewn y rhain. 

 Llywodraeth Cymru, Tablau Dyrannu Gwariant Cyllideb Atodol 2013-14 (Saesneg yn 

unig), 25 Mehefin 2013 [fel ar 28 Mehefin 2013] 

 Llywodraeth Cymru, Cyllideb Derfynol 2013-14, Tachwedd 2012 [fel ar 25 Mehefin 

2013] 

http://cymru.gov.uk/funding/budget/finalbudget1314/?lang=cy


 

Llywodraeth Cymru, trosglwyddiadau â Llywodraeth y DU a newidiadau 

i ragolygon gwariant a reolir yn flynyddol.  

5. Mae‘r ffigurau yn y papur hwn yn ymwneud â newidiadau yn ystod 

y flwyddyn ariannol hon yn unig, ac felly fe‘u dangosir fel arian parod; 

ni wnaed unrhyw addasiadau ar gyfer chwyddiant.  

Y Gyllideb Atodol yn gryno 

6. Mae cynnig y gyllideb atodol yn gofyn i‘r Cynulliad awdurdodi 

Gweinidogion Cymru i dynnu £247.4 miliwn yn ychwanegol o Gronfa 

Gyfunol Cymru ym mlwyddyn ariannol 2013-14.
6

 Llywodraeth Cymru, Cynnig Cyllideb Atodol 2013-14, 25 Mehefin 2013 (Atodlen 5 

Tabl 2).  Nodwch fod y ffigurau a roddir yn y cynnig ar sail adnoddau, tra mai 

ffigurau ar sail weinyddol a gyflwynir yn y tablau MEG, y nodyn esboniadol a‘r 

ddogfen friffio hon. Felly, nid yw‘r ffigur hwn o £247.4 miliwn yn cyfateb i‘r ffigurau 

a roddir yn y nodyn esboniadol neu dablau dyrannu a gyhoeddwyd. Mae‘r gyllideb 

weinyddol yn cynnwys eitemau nad ydynt yn rhan o gyfrifon y llywodraeth, ac felly 

nid ydynt wedi eu cynnwys yn yr adnoddau sydd eu hangen gan Lywodraeth Cymru.  



 

2. Fforddiadwyedd 

Y rhaglen lywodraethu 

7. Yn ei thystiolaeth, pwysleisiodd y Gweinidog fod y Rhaglen 

Lywodraethu bellach yn llywio sut y caiff dyraniadau eu gwneud yn 

ystod y cylch cyllidebu. Dywedodd hefyd fod rhaglen ddeddfwriaethol 

y llywodraeth wrth wraidd y Rhaglen Lywodraethu. 

8. Croesawn fwriad y Gweinidog i wella‘r cysylltiadau rhwng y 

Rhaglen Lywodraethu a‘r gyllideb, ac edrychwn ymlaen at weld rhagor 

o integreiddio yng Nghyllideb Ddrafft 2014-15 pan y‘i cyhoeddir yn yr 

Hydref. 

Cost deddfwriaeth 

9. Wrth graffu ar y Gyllideb Ddrafft y llynedd, aethom ati i roi 

pwyslais mawr ar gostio deddfwriaeth yn briodol. Yn ei thystiolaeth, 

dywedodd y Gweinidog fod hyn yn rhywbeth roedd yn awyddus i‘w 

annog hefyd. 

“Clearly, our legislative programme is key to delivering our 

programme for government. As you can imagine, in Cabinet 

and as Minister for Finance, my scrutiny of the costings of 

proposed legislation, and then the work that has to be done at 

official level to support Ministers who are bringing forward 

legislation, has to be robust…It has to be robust in terms of 

our budget, and then, of course, in terms of the impacts on 

others who are delivering on that legislation. So, it does add to 

the challenge—there is no question about that—but there is the 

commitment that we have to deliver on our legislative 

programme. Again, it is all about priorities, is it not? However, 

the costing of our legislation is absolutely critical. This is 

something that we are learning the lessons on, are we not?‖
7

 

10. O ystyried pwysigrwydd hyn yn nhyb y Gweinidog, edrychwn 

ymlaen at weld rhagor o fanylion am effaith deddfwriaeth yng 

Nghyllideb Ddrafft 2014-15. 

 Cofnod y Trafodion, Cynulliad Cenedlaethol Cymru, Y Pwyllgor Cyllid, 4 Gorffennaf 

2013, para 13 



 

Cynllunio Ariannol 

11. Buom yn gofyn sut yr oedd Llywodraeth Cymru yn paratoi ar gyfer 

gostyngiadau mewn termau real yn ei chyllidebau refeniw yn y dyfodol, 

fel y nodwyd yng nghyhoeddiadau diweddar Llywodraeth y DU. Roedd 

hyn yn destun pryder mewn perthynas â‘r gyllideb ddrafft wreiddiol. 

12. Pwysleisiodd y Gweinidog yr anawsterau sy‘n wynebu Llywodraeth 

Cymru:  

―This is the great challenge we face. Particularly in developing 

the next draft budget and managing in year pressures. Difficult 

decisions lay ahead as a result of these [UK Government] cuts. 

Our budget is for growth and jobs, and supporting vulnerable 

people and communities.‖
8

 

13. Er ein bod yn nodi ymwybyddiaeth y Gweinidog o‘r materion hyn, 

nid ydym wedi gweld tystiolaeth gref o flaengynllunio i ymateb i‘r 

mater hwn o hyd. Byddwn yn ystyried hyn eto mewn gwaith craffu 

ariannol yn y dyfodol. 

Diwygio Lles – datganoli’r Dreth Gyngor a diddymu’r Gronfa 

Gymdeithasol (Fforddiadwyedd) 

14. Roedd ein hadroddiad ar Gyllideb Ddrafft 2013-14 Llywodraeth 

Cymru yn amlygu datganoli‘r dreth gyngor fel maes i‘w ailystyried yn 

ein gwaith craffu yn ystod y flwyddyn.
9

  

15. Ym mis Ionawr 2013, ymrwymodd y Gweinidog Llywodraeth Leol 

a Chymunedau (Carl Sargeant AC) i ddarparu £22 miliwn i awdurdodau 

lleol i roi camau ar waith i liniaru effaith y diffyg yn y cyllid a 

drosglwyddir o Lywodraeth y DU i dalu am newidiadau yng nghymorth 

y dreth gyngor, y mae disgwyl iddo fod yn rhyw 10%.
10

 Dyrannwyd tua 

£2 miliwn o‘r cronfeydd refeniw i‘r diben hwn yn yr ail Gyllideb Atodol 

 Cofnod y Trafodion, Cynulliad Cenedlaethol Cymru, Y Pwyllgor Cyllid, 4 Gorffennaf 

2013,  

9

 Llywodraeth Cymru, Carl Sargeant (Gweinidog Llywodraeth Leol a Chymunedau), 

Cymorth y Dreth Gyngor, Datganiad Ysgrifenedig y Cabinet, Ionawr 2013 [fel ar 28 

http://cymru.gov.uk/about/cabinet/cabinetstatements/2013/counciltaxsupport/;jsessionid=0FBD85BA64876E8F44FEAD7C9A505427?skip=1&lang=cy


 

ar gyfer 2012-13 ym mis Chwefror 2013.
11

  Yn ein hadroddiad ar yr ail 

gyllideb atodol ar gyfer 2012-13 argymhellodd y Pwyllgor: 

―Rydym yn argymell bod Llywodraeth Cymru yn gweithio‘n agos 

gydag awdurdodau lleol i sicrhau bod cymorth fforddiadwy ar 

gael i dalu‘r Dreth Gyngor, a bod y Gweinidog yn rhoi gwybod 

i‘r Pwyllgor am y modd y penderfynir darparu ar gyfer hyn yn y 

dyfodol.‖
12

 

16. Mae‘r gyllideb atodol gyfredol yn dyrannu £19 miliwn arall o 

gronfeydd yn 2013-14 i gynorthwyo gyda hyn. Dywedodd y Gweinidog 

Cyllid fod trafodaethau am y blynyddoedd i ddod yn parhau. 

17. Yn ogystal, trosglwyddwyd £222 miliwn o Lywodraeth y DU mewn 

perthynas â datganoli‘r dreth gyngor. Mae‘r swm cyfan wedi ei 

ddyrannu i bortffolio llywodraeth leol. 

18. Buom yn holi‘r Gweinidog a oedd y trosglwyddiad hwn yn cyfateb 

i‘r diffyg o tua 10% a ddisgwylir yn y cyllid. Eglurodd mai dyma‘r diffyg 

a ragwelir, ac felly bod y cymorth ychwanegol gan Lywodraeth Cymru 

mewn perthynas â chymorth y dreth gyngor yn seiliedig ar ragolygon 

o‘r galw, ac felly ni fyddwn yn gwybod a oeddent yn gywir tan ddiwedd 

y flwyddyn ariannol. Nododd y Gweinidog fod y £22 miliwn a 

drosglwyddwyd £8 miliwn yn uwch na‘r disgwyl, ond pwysleisiodd nad 

oeddent yn gwybod o hyd faint o gyllid a oedd ei angen i ddarparu 

100 y cant o gymorth yn y dyfodol a‘i fod yn destun trafod gyda 

llywodraeth leol. Dywedodd y byddai‘r Gweinidog Llywodraeth Leol yn 

gwneud datganiad maes o law am lefel y cyllid a fydd yn cael ei 

ddarparu i lywodraeth leol ar gyfer rhoi cymorth gyda‘r dreth gyngor 

yn 2014-15. 

19. Bydd y Pwyllgor Cyllid yn ystyried y mater hwn eto wrth graffu ar 

Gyllideb Ddrafft 2014-15 yn yr Hydref. 

Y Gronfa Gymdeithasol Ddewisol 

20. Yn ogystal, mae £12.4 miliwn wedi ei drosglwyddo o‘r DU mewn 

perthynas â diddymu‘r Gronfa Gymdeithasol Ddewisol a‘i ddyrannu i‘r 

portffolio Cymunedau a Threchu Tlodi. O 1 Ebrill 2013 ymlaen, mewn 

 Cynulliad Cenedlaethol Cymru, Y Pwyllgor Cyllid, Craffu ar gynnig Llywodraeth 

Cymru ynghylch Cyllideb Atodol 2012-13, Chwefror 2013 [fel ar 28 Mehefin 2013] 

http://cymru.gov.uk/docs/caecd/publications/120626suppbudget1213explanatorynotecy.pdf
http://www.senedd.cynulliadcymru.org/documents/s14753/Scrutiny%20of%20the%20Welsh%20Governments%20Draft%20Supplementary%20Budget%202012-13%20-%20February%202013.pdf
http://www.senedd.cynulliadcymru.org/documents/s14753/Scrutiny%20of%20the%20Welsh%20Governments%20Draft%20Supplementary%20Budget%202012-13%20-%20February%202013.pdf


 

ymateb i ddiddymu‘r Gronfa Gymdeithasol, mae Llywodraeth Cymru 

wedi sefydlu cynllun cenedlaethol o‘r enw‘r Gronfa Cymorth Dewisol. 

Bydd y gronfa hon, sydd â therfyn penodol o arian, ar gael tan fis 

Mawrth 2015 yn y lle cyntaf.
13

 

21. Cadarnhaodd y Gweinidog fod y £12.4 miliwn a drosglwyddwyd o 

Lywodraeth y DU yn seiliedig ar lefelau gwariant gwirioneddol ar y 

Gronfa Gymdeithasol Ddewisol yng Nghymru ym mlwyddyn ariannol 

2012-13. Cytunodd y Gweinidog i roi rhagor o wybodaeth i‘r Pwyllgor 

am gyfanswm costau‘r Gronfa Cymorth Dewisol. Hwyrach y byddwn 

am ail-ystyried y mater hwn pan fydd y wybodaeth ychwanegol honno 

ar gael. 

System Cymhorthdal y Cyfrif Refeniw Tai  

22. Cyhoeddodd y Gweinidog ddatganiad ar y cyd â Carl Sargeant, y 

Gweinidog Tai ac Adfywio, ar 25 Mehefin ynghylch y Cyfrif Refeniw Tai. 

Roedd yn datgan bod Prif Ysgrifennydd y Trysorlys wedi cytuno y gall 

yr 11 awdurdod lleol sydd wedi cadw eu stoc tai cyngor yng Nghymru 

adael system Cymhorthdal y Cyfrif Refeniw Tai. Dyma ddywed y 

datganiad: 

―Mae dwy elfen i‘r cytundeb. Yn y rhan gyntaf bydd 

awdurdodau lleol yn o‘r system cymhorthdal bresennol drwy 

dalu un swm, a bydd awdurdodau lleol yn ysgwyddo dyled 

newydd i ariannu‘r setliad. Bydd y diwygiadau hyn yn cynhyrchu 

cyfanswm o £33 miliwn mewn arbedion bob blwyddyn i‘r 11 

awdurdod lleol sydd wedi cadw eu stoc tai. 

―Bydd yr ail elfen, sy‘n amod i‘r cytundeb, yn cynnwys gosod 

cap ar fenthyciadau yn ymwneud â thai. Rydym wedi llwyddo i 

negodi lefel y cap dyledion er mwyn caniatáu i awdurdodau 

lleol barhau i fuddsoddi yn eu stoc tai yn unol ag ymrwymiadau 

presennol eu cynlluniau busnes tai. Bydd gan awdurdodau lleol 

fwy o arian i‘w wario ar godi ansawdd eu tai i fodloni Safon 

Ansawdd Tai Cymru, er lles gwirioneddol eu tenantiaid. 

―Byddwn yn rhoi rhagor o wybodaeth am yr amserlen pan fydd 

wedi‘i chytuno gyda‘r Trysorlys, ac fe fyddwn yn parhau i 

                                       
13

 Llywodraeth Cymru, Cronfa Cymorth Dewisol Cymru [fel ar 28 Mehefin 2013] 

http://cymru.gov.uk/topics/housingandcommunity/regeneration/debt/discretionary-assistance-fund/?lang=cy


 

weithio gydag awdurdodau lleol a Chymdeithas Llywodraeth 

Leol Cymru i‘w gweithredu.‖
14 

23. O‘i holi, dywedodd y Gweinidog fod manylion sut y gallai‘r 11 

awdurdod lleol adael y cynllun newydd ddechrau cael eu datblygu. 

Dywedodd y byddai‘r union delerau gadael yn dibynnu ar gyfraddau 

llog adeg y cytundeb terfynol. 

24. Noda‘r Pwyllgor fod y gallu i adael system Cymhorthdal y Cyfrif 

Refeniw Tai yn ddatblygiad i‘w groesawu. Fodd bynnag, pryderwn y 

bydd awdurdodau lleol yn ei chael hi‘n anodd dod o hyd i‘r arian i 

adael y cynllun yn y tymor byr, oherwydd bydd rhaid iddynt fenthyg yr 

arian i dalu‘r gost hon yn ôl pob tebyg. 

Rydym yn argymell y dylai Llywodraeth Cymru gynnal 

trafodaethau brys gyda’r 11 awdurdod lleol sydd wedi cadw stoc 

tai er mwyn sicrhau y gallant dalu cost gychwynnol gadael y 

cynllun heb amharu ar eu gallu i fodloni eu rhwymedigaethau i 

denantiaid a heb orfod benthyg ar lefelau na allant eu rheoli i dalu 

am adael y system 

 Llywodraeth Cymru, Jane Hutt (Y Gweinidog Cyllid) a Carl Sargeant (Y Gweinidog 

Tai ac Adfywio), Diwygio system Cymhorthdal y Cyfrif Refeniw Tai, Datganiad 

Ysgrifenedig y Cabinet, 25 Mehefin 2013 [fel ar 28 Mehefin 2013] 

http://cymru.gov.uk/about/cabinet/cabinetstatements/2013/housingrevenue/?lang=cy


 

3. Blaenoriaethu 

Symiau Canlyniadol Cyfalaf  

25. O ganlyniad i Ddatganiad yr Hydref 2012 a Chyllideb 2013, bydd 

Llywodraeth Cymru yn gweld gostyngiad o £31.2 miliwn mewn refeniw 

a chynnydd o £155.5 miliwn mewn cyfalaf (y mae £68.1 miliwn ohono 

wedi ei glustnodi ar gyfer trafodion ariannol). 

26. Mewn llythyr i‘r Pwyllgor dyddiedig 25 Mehefin 2013, dywed y 

Gweinidog fod cyfyngiadau arwyddocaol yn gysylltiedig â‘r cyllid 

cyfalaf hwn sydd wedi ei glustnodi 

―Financial transactions can only be used for loans and equity 

and a proportion of the funding will have to be repaid to the 

Exchequer‘.  Mae‘n mynd ymlaen i ddweud y canlynol: ‗work is 

underway to consider how we can best utilise the funding for 

financial transactions and I hope to make further 

announcements on this in the Draft Budget 2014-15.‖
 15

 

27. Esboniodd y Gweinidog mai dim ond i ariannu benthyciadau 

trydydd parti neu gaffael ecwiti y gellir defnyddio‘r arian ar gyfer 

trafodion ariannol a bod yn rhaid ei ad-dalu. 

―The Chief Secretary to the Treasury has stated explicitly that it 

does not form part of our capital baseline and it must be 

repaid. We have not yet had formal confirmation of what 

proportion of the funding will need to be repaid overall, but 

just to give you some examples on this, the initial allocation 

the first time this came through in this way with this ring fence 

was in the budget for 2012, and then in the autumn statement 

later on in the year. The requirement for that initial allocation is 

that 60% of the money is repaid to the Exchequer by 2019-20. 

That gives us a bit of time, but it is important that we are clear 

about what that means in terms of loans and arrangements 

that we have made, or indeed if there are losses. We have not 

heard yet when we will need to repay the allocations made in 

the 2013 budget.‖
16

 Llythyr at Gadeirydd y Pwyllgor Cyllid gan y Gweinidog Cyllid (Jane Hutt), 25 

28. Roedd y Pwyllgor Cyllid yn pryderu i glywed bod symiau sylweddol 

o‘r arian sy‘n dod i Gymru yn destun cyfyngiadau. Mae diffyg rheolau 

pendant, ac amserau ar gyfer ad-dalu, yn cymhlethu pethau ymhellach. 

Fodd bynnag, daeth yn amlwg wrth i ni ofyn cwestiynau nad oedd 

cynlluniau Llywodraeth Cymru i ddefnyddio‘r dyraniad hwn wedi eu 

cwblhau‘n derfynol ychwaith. Dywedodd y Gweinidog y byddai gan y 

maes tai le amlwg yn y cynlluniau. Fodd bynnag, gyda‘r angen i ad-

dalu o fewn cyfnod mor fyr, roeddem yn pryderu efallai na fyddai 

buddsoddiadau tai (sydd angen mwy o lawer o amser i baratoi ar eu 

cyfer yn draddodiadol) yn rhoi elw cyn y dyddiad cau ar gyfer ad-dalu. 

Rydym yn argymell bod Llywodraeth Cymru yn ystyried ar frys y 

ffordd orau o ddefnyddio’r arian hwn i sicrhau’r effaith fwyaf ar 

economi Cymru. Rydym hefyd yn cefnogi Llywodraeth Cymru yn ei 

thrafodaethau â’r Trysorlys i sicrhau cyn lleied â phosibl o 

gyfyngiadau ar ddyraniadau cyfalaf y dyfodol, a bod amserlenni 

clir ynghlwm wrth unrhyw ddyraniadau y mae’n rhaid eu had-dalu.  

 

Cynllun Cyfnewid Cyllidebau a Maes Awyr Rhyngwladol Caerdydd  

29. Adeg ail Gyllideb Atodol 2012-13, nododd y Gweinidog ei bwriad i 

ddwyn y canlynol ymlaen i 2013-14: 

– DEL refeniw o £59 miliwn (£40 miliwn wedi ei ddyrannu i 

brentisiaethau yng Nghyllideb Derfynol 2013-14, a £19 miliwn 

wedi ei ddyrannu drwy‘r gyllideb atodol hon ar gyfer cymorth y 

dreth gyngor: a 

– DEL cyfalaf o £50 miliwn i gefnogi Cynllun Buddsoddi yn 

Seilwaith Cymru (WIIP). 

30. Ar y pryd, nododd y Pwyllgor er bod cario‘r £50 miliwn 

ychwanegol drosodd yn diogelu prosiectau‘r dyfodol, roeddem yn 

pryderu nad oedd yr arian hwn yn cael ei wario i sbarduno twf a 

swyddi yn y flwyddyn gyfredol.
 17

 

31. Mae‘r gyllideb atodol gyfredol yn nodi bod Llywodraeth Cymru 

wedi prynu cyfranddaliadau Cardiff International Airport Limited, am 

£51.8 miliwn, a ddefnyddiodd y £50 miliwn o gronfeydd cyfalaf a oedd 

yn weddill ar gyfer 2012-13. Awdurdododd Gweinidogion Cymru y 

defnydd o‘r adnoddau ychwanegol hyn ar ddiwedd blwyddyn ariannol 

2012-13 o dan Adran 128 Deddf Llywodraeth Cymru 2006, sy‘n 

ymdrin â sefyllfaoedd annisgwyl. Dyma‘r tro cyntaf i Adran 128 gael ei 

defnyddio. Cafodd adroddiad yn nodi‘r manylion ei osod gerbron y 

Cynulliad ar 3 Ebrill.
18

   

32. Canlyniad y penderfyniad hwn yw nad yw‘r £50 miliwn o gyfalaf y 

bwriadwyd ei gario drosodd i 2013-14 i gefnogi‘r Cynllun Buddsoddi 

yn Seilwaith Cymru ar gael mwyach.  

33. O‘i holi a fyddai hyn yn golygu bod diffyg o £50 miliwn yn y 

Cynllun hwnnw y flwyddyn nesaf, dywedodd y Gweinidog nad oedd 

hyn yn wir. 

 ―We had the facility, as a result of the extension of our 

flexibilities and the budget exchange mechanism for the £50 

million, to purchase the airport. We had the resources to 

purchase the airport, but, as I said in response to Paul, we are 

also, through careful management, able to make allocations to 

other strategic priorities. An agile and, I would say, confident 

Government should be in that position to make such decisions. 

We certainly did make that decision at the end of March. 

However, it is important that we draw attention to the section 

128 mechanism that we used under the Government of Wales 

Act 2006 to lay that report as a result of the purchase. That is 

in the public domain.‖
19

 

34. O‘i holi a fyddai‘r holl brosiectau o dan ystyriaeth derfynol ar 25 

Mawrth yn mynd yn eu blaenau, dywedodd y Gweinidog y byddent.  

―I can assure you that it was not the case that something else 

did not progress because we made that decision for the 

airport.‖
20

 

35. Er ein bod yn derbyn sicrwydd y Gweinidog y bydd pob prosiect a 

oedd ar y gweill yn mynd yn eu blaenau, rydym yn pryderu bod £50 

miliwn yn llai ar gael ym mlwyddyn ariannol 2013-14 nag a 

gynlluniwyd yn wreiddiol. Rhaid bod hyn yn cael effaith ar 

benderfyniadau buddsoddi yn ystod y flwyddyn. 

36. Cwestiynodd y pwyllgor pam i Adran 128 gael ei defnyddio, yn 

hytrach na chyflwyno cynnig cyllideb atodol, y byddai angen pleidlais 

cyfarfod llawn i‘w gymeradwyo. 

 ―I believe that openness and transparency have been delivered, 

particularly in relation to the section 128 report. To account for 

the way in which this happened, in response to your question, 

we laid that report on the use of the section 128 mechanism on 

3 April of this year, which is required under the Government of 

Wales Act 2006. That report outlines the circumstances 

surrounding the purchase and the reasons for the use of that 

mechanism, which is important in terms of openness and 

transparency. We used that mechanism for reasons of urgency, 

in that it was not practical to move a budget motion to 

authorise the payment. That is why we used the section 128 

mechanism.‖
21

 

―It was not practical to have a budget motion at that particular 

time to authorise this payment, because of the urgency of 

making the decision.‖
22

 

37. Er i‘r Gweinidog sôn am gymhlethdodau diwedd y flwyddyn ac 

ymarferoldeb, nid yw‘r Pwyllgor yn deall o hyd pam i Adran 128 gael ei 

defnyddio yn lle Cyllideb Atodol ychwanegol. Er bod yn rhaid cyflwyno 

adroddiad o dan Adran 128, byddai mwy o ymwybyddiaeth o lawer 

ymhlith yr aelodau (a chyhoedd Cymru) pe bai trafodaeth a phleidlais 

yn y Siambr ar Gyllideb Atodol i ôl-awdurdodi‘r gwariant.  

Nodwn fod y defnydd o Adran 128 yn debygol o fod yn 

anghyffredin, a bod ei defnydd wedi ei gyfyngu gan Ddeddf 

Llywodraeth Cymru. Fodd bynnag, credwn y gellid gwneud rhagor i 

gynyddu tryloywder wrth ei defnyddio. Argymhellwn fod unrhyw 

ddefnydd o Adran 128 yn y dyfodol yn cael ei adrodd yn 

uniongyrchol i’r Pwyllgor Cyllid gyda’r disgwyliad y bydd y 

pwyllgor yn ôl-graffu ar sut i’r adran gael ei defnyddio a pham. 

4. Gwerth am Arian 

Buddsoddi i Arbed a Chyfoeth Naturiol Cymru  

38. Yn ein hadroddiad ar gynllun Buddsoddi i Arbed Llywodraeth 

Cymru, gwnaethom yr argymhelliad canlynol: 

 ―Roedd y prosiectau buddsoddi i arbed gorau y bu i ni edrych 

arnynt yn dangos cysylltiad clir rhwng y buddsoddiad a wnaed 

a‘r arbedion a gynhyrchwyd. Er nad oes dwywaith ei bod yn 

bwysig dod o hyd i arian ychwanegol ar gyfer creu Cyfoeth 

Naturiol Cymru, nid yw‘n glir i ni mai prosiect buddsoddi i 

arbed oedd hwn. Rydym yn argymell mai dim ond mewn 

achosion lle mae tystiolaeth gadarn bod arbedion yn cael eu 

cynhyrchu o fuddsoddiadau y dylid defnyddio cronfeydd 

buddsoddi i arbed, ac nid ar gyfer achosion lle mae angen arian 

ychwanegol, sy‘n debygol o gynhyrchu arbedion dros amser.‖
23

 

39. Yn ei hymateb i‘r adroddiad, derbyniodd Llywodraeth Cymru yr 

argymhelliad hwn, gan ddweud: 

―The Invest-to-Save Fund will continue to support a variety of 

different project proposals and initiatives that lead to 

improvements in public services.  All projects supported need 

to demonstrate that they will ultimately lead to financial 

savings and inevitably there will be project differences 

regarding timing and approach between an investment and 

subsequent savings, however, all projects still need to generate 

savings in order to qualify for Invest-to-Save support.‖
24

 

40. Serch hynny, mae‘r gyllideb atodol gyfredol yn gwneud dau 

drosglwyddiad o dan y gronfa Buddsoddi i Arbed i Gyfoeth Naturiol 

Cymru, sef: 

- £3.75 miliwn i ariannu ad-drefnu gweithlu (taliadau diswyddo 

staff) Cyfoeth Naturiol Cymru ar ôl i‘r sefydliadau amgylcheddol 

uno; a 

- £0.5 miliwn i helpu i integreiddio‘r systemau ac ariannu costau 

trosiannol Cyfoeth Naturiol Cymru.
25

 

41. Cadarnhaodd y Gweinidog:  

―The approach that we are taking is forecasting a saving of at 

least £4 million. Obviously, we feel that Natural Resources 

Wales does provide significant opportunities to realise 

efficiencies and improve delivery, but in terms of the ways in 

which we are trying to support that, particularly through the 

£3.8 million invest-to-save transformation programme, at this 

point in time, the forecast is that we will save at least £4 

million.‖
26

  

Mae’r Pwyllgor Cyllid wedi bod yn gefnogol iawn i’r Cynllun 

Buddsoddi i Arbed ac mae o’r farn ei fod yn esiampl i 

lywodraethau eraill yn y DU a thu hwnt. Fodd bynnag, cawsom 

siom gweld ei fod fel pe bai’n cael ei ddefnyddio fel cronfa arian 

parod i dalu’r costau sy’n gysylltiedig ag uno’r sefydliadau i greu 

Cyfoeth Naturiol Cymru. Er y bydd y taliadau hyn o bosibl yn 

arwain at arbedion yn yr hirdymor, ni chredwn eu bod yn gydnaws 

ag ysbryd y cynllun. Ailadroddwn ein hargymhelliad blaenorol mai 

dim ond pan fo tystiolaeth gref y gallai buddsoddi arwain at 

arbedion y dylid defnyddio arian Buddsoddi i Arbed, ac nid pan fo 

angen cyllid ychwanegol, a fydd yn arwain at arbedion dros amser 

yn ôl pob tebyg. 

5. Proses y gyllideb 

42. Rydym yn ddiolchgar i Lywodraeth Cymru am ei hymdrechion i 

sicrhau bod y newidiadau mawr rhwng portffolios, yn sgil ad-drefnu‘r 

cabinet, yn cael eu cyflwyno mor dryloyw â phosibl.  




